Dechrau cerdd dosturus a duwiol i’w chanu ar y mesur a elwir Amorillis, yr hon sy’n adrodd mor wael ac amharchus oedd cyflwr Mab Duw tra bu ef ar y ddaear yn gwneud ei ddyletswydd ynghylch prynedigaeth pechaduriaid er damnedigaeth dragywydd a syrthiodd arnynt oddi wrth y cwymp cyntaf.

1.

Deffrowch a dowch drwy gadarn ffydd 

Mewn dyfais deg bob nos a dydd;

Yn awr na bydded un yn brudd, 

Mae mawr lawenydd inni

Ddarfod geni Ceidwad mwyn

O groth y Forwyn Fari;
Down ninne o dywyllwch bawb yn glir

Yn galonnog i’r goleuni. 

2.

Adda ac Efa, tynna’ taith, 

Yn nechre eu dyddie, modde maith,

A’n gwerthe ni mewn gwrthun iaith 

I Satan faith, hen sutiwr;

Rhaid ydoedd mynd ar hynny o dro

I drigo gyda’r drygwr

Nes cael trugaredd Un a Thri

A chodi i ni Iachawdwr.

3.

Gwrandawodd Duw ar lef ei blant

Oedd yno yn cwyno lawer cant;

Trwy allu’r nefol siriol Sant 

Pob dyn a gawsant gysur;

Fe drefnodd fodd i brynu’r byd

Drwy hyfryd oglyd eglur

Drwy roddi ei Fab i frifo ei fron, 

Trwy hwn fe gawson’ gysur.

4.

Ond dyna’r dydd, llawenydd mawr,

Pan ddaeth Mab Duw o’r nef i lawr;

Yn faban bychan wiwlan wawr

Mewn unawr y’i mwyn anwyd;

Bugeilied oedd ar faes yn llawn,

Yn glaear iawn fe’u goleuwyd

I fynd o flaen y Twysog hael,

Mewn llety gwael fe’i gwelwyd.

5.

Mewn enw da pan anwyd ef 

Âi’r rheini ar drafel at y dref;

Fe roes angylion tyrnas nef 

Fawl oslef pur felyslon:

Gogoniant mawr i Dduw bob tro

A chofio’r goruchafion;

Tangnefedd fo ac ewyllys da 

I bob rhyw ddiana’ o ddynion.

6.

Pan oedden ni tan gledi glas 

Yn nwylo’r gelyn cyndyn cas

Yr Arglwydd cyfion llawn o ras 

Mewn agwedd gwas a gawson;

Yn lle cael llety a gwely gwych 

Mewn preseb ych fe’i rhoeson’; 

O’r nef y daeth i fynd ar goedd 

Dan filoedd o’r gofalon.

7.

Pan ddaeth Mab Duw o’r nef ei hun 

I rodio’r ddaear liwgar lun,

Fel brenin daeth i brynu dyn,

Ei deulu ei hun oedd hynod;

Yn lle ymostwn bawb o’i flaen 

Yn warthus gwnaen’ ei wrthod,

Ac yna rhoi tystioleth gam 

Neu ddadal am ei dduwdod.

8.

Fe fu’r Iddewon cledion clir 

Yno yn chwilio amdano ar dir;

Fe’i gwerthodd Jiwdas ynte yn glir 

I ddynion anwir unweth

Lle cafodd gosbedigeth lym 

Ac afraid grym y gyfreth;

Fe farne pedwar Wirfab Duw 

Yn filen i’w farfoleth.

9.

Fe gafodd amharch gan bob rhai,

Fe’i gwadodd Peder, dyna’r bai,

A’i Apostolion oll ar drai, 

Rai diserch, a’i gadawson’;

Fe blethwyd drain fel pige o ddur, 

Cadd hon drwy gur yn goron;

Dewis lleidar gwael ei fri 

O flaen Iesu ni flinason’.

10.

Bu’n cario’r groes mewn cyflwr blin, 

Rhoi iddo fustyl yn lle gwin;

Rhyw ddynion drwg oedd yno i’w drin,

Rhai gerwin, yn ei guro;

Dioddefodd dros ein beie ni, 

Gras haeledd, ei groeshoelio,

A gwelodd pawb o’i ddwylo a’i draed 

Mewn llafur waed yn llifo.

11.

Pan oedd ei aelode yn diodde’ yn dynn

Bu dywyllwch rhyfedd yma ar hyn;

Gweiddi am ddŵr gwnâi’r Arglwydd gwyn

Trwy angen cyn cael trengi;

Ac yn lle dŵr mewn cyflwr caeth 

Y finegr aeth i fyny;

Ac un a gymerth wayw ffon,

Fe roeson’ hon yn yr Iesu.

12.

Nid oedd i’n safio ni yn ein hoes 

Na dyn na grym ond Oen y Groes,

A hwnnw esmwythodd lawer loes, 

A’i gorff a roes yr Iesu;

I ddiodde’ trallod, syndod sen,

Bu ar y pren i’n prynu;

O wlad y fagddu, tramwy trist,

Didolodd Crist ei deulu.

13.

Mae oed ein Prynwr, rhannwr rhwydd,

Dau cant ar bymtheg londeg lwydd

A phymtheg gyda thrigen mlwydd 

A dwy tan arwydd ore

Er pan aned Crist ein Brenin da, 


Yn Iachawdwr i bechode,

Ac ef a’n dwg gerbron ei Dad 

I santedd wlad y seintie.

Dechrau Cerdd Dostyrys a Duwiol uw chanu ar y Mesyr a Elwir Amorules, yr hon su’n Adroedd mor wael ag amharchys oedd cyflwr mâb Duw Tra By ef ar y Ddaiar yn gwneyd ei Ddyledswydd ynghylch Prynydigeth Pechadyriaid er Ddamnedigeth Dragywydd a syrthiodd arynt oddiwrth y cwymp cyntaf.

1.

Deffrowch a dowch drwy gadarn ffydd, mewn dyfais deg bob nos a Dydd

Yn awr nâ Bydded un yn brydd, mae mawr lawenydd ini

Ddarfod geni ceidwad mwyn, o groth y forwyn fari,

Down Nine o dwllwch bawb yn glir, galonog ir goleini 

2.

Adda g Efa tyna taith, yn Neechreu i dyddie modde maith

An gwerthau ni mewn gwrthyn Jaith, i Satan faith hen settiwr,

Rhaid ydoedd mynd ar hyny o dro, i Drigo gyd ar drygwr,

Nes cael trigaredd un a thri, a chodi i ni Jachawdwr,

3.

Gwrandawodd Duw ar lef ei blant, oedd yno’n cwyno lawer cant

Trwy allu’r Nefol siriol sant pob dŷn a gywsant gysyr,

Fe drefnodd fodd i brynu’r bŷd, drwy hyfryd oglyd Eglyr

Drwy rodd i fab i frifo ei fron trwy hwn y cywson gysyr

4.

Ond dyna’r dydd llawenydd mawr, pan ddaeth mab Duw o’r nef i lawr

Yn faban bychan wiwlan wawr, mewn unawr ei mwyn anwyd

Bugeilied oedd ar faes yn llawn, yn glaear Jawn fe i goleywyd

i fynd o flaen y tywysog hael mewn lletty gwael fei gwelwyd,

5.

Mewn enw da pan anwyd ef ae rheini ar drafael at y dref

Fe roes Angylion teurnas nef fawl oslef byr felyslon,

gogoniant mawr i dduw bob tro a chofio’r goruchafon,

Tangnefedd fo ag ewyllys da pob rhuw ddianain ddynion.

6.

Pan oeddem ni tan galedi glas yn Nwylaw’r gelyn cyndyn câs,

Yr Arglwydd cyfion llawn o ras mewn agwedd gwas y gywson

yn lle cael lettu a gwely gwych mewn preseb ych fe a roeson 

Or nef y daeth i fynd ar goedd Dan filoedd or gofalon.

7.

Pan ddaeth mab Duw or Nef i hyn i rodio’r ddaear liwgar lyn

fel Brnin doeth i brynu dyn Eu deyly i hyn oedd hynod

yn lle ymostwn bawb oi flaen yn warthys gwnaen i wrthod

ag yn rhoi tystioleth gam neu ddadal am ei dduwdod.

8.

fe fu r Jdewon caledion clir yno’n chwilio amdano ar dir

fe i gwerthodd juwdas ynta’n glir i ddynion anwir unwetih

lle i cafodd gosbadigeth lym ag afraid grym y gyfreth

fe farne bedwar wir fab Duw yn filen iw farwoleth.

9.

Efe gafodd amarch gan bob rhai fe i gwadodd peder Dyna’r bai,

Ai aposdolion oll ar drai rai di serch ai gadawson,

fe blethwyd drain fel pige o ddyr cadd hon drwy gyr yn goron

Dewis lleider gwael ei fri o flaen Jesu ni flinason.

10.

Bu’n cario’r groes mewn cyflwr blin rhoe iddo fustyl yn lle gwin

rhuw ddynion drwg oedd yno iw drin rhai gerwin yn ei guro

Dioddefodd dros ein beiau ni gros haeledd i groes hoelio

A gwelodd pawb oi ddwylaw ai draed mewn llafyr waed yn llifo.

11.

Pan oedd i aelode’n diodde’n dynn bu dywyllwch rhyfedd yma’r hyn

Gweiddi am ddwr gwnae’r Arglwydd gwynn trwy ange cun cael trengu

Ag yn lle Dwr mewn cyflwr caeth finegr aeth i fynu

ag un a gymerth waew ffon fe roeson hon yn’r Jesu.

12.

Nid oedd in safio ni’n ein hoes na dyn na grym ond oen y groes

A hwnw Esmwythodd lawer loes ai gorph a roes yr Jesu

I ddiodde Trallod Syndod sen bu ar y pren in prynu

O wlad y fagddu Tramwy Trist Didolodd Crist ei Deylu.

Hugh Jones o Langwm ai cant

Y testun
Argraffwyd yn yr Amwythig tros Evan Ellis, Bryn Caled, Llangwm. Nid oes dyddiad ar yr wynebddalen. Ceir hysbyseb fod Ysbrydol Bererindod ‘yn y Print’. Ymddangosodd y gwaith hwn o wasg Stafford Prys yn yr Amwythig yn 1759 ar ran Evan Ellis, gw. LW 3940. 

Dechre Carol Newydd Iw ganu ar Amorelis.

1.

Deffrowch a Dowch trwy gadarn phydd mwyn dyfais yn min dydd

Na fydded heddiw yn dyn yn brydd mae mawr lywenydd ini

O Ddarfod Geni Ceidwad mwyn o groth y forwyn fari

Down ine o Dwllwch bawb yn glir n galonog ir goleini 

2.

Adda ag Efa tyna taith yn nechre i dyddie modde maith

An Gwerthe ni mewn gwrthyn Iaith I Sattan faith hen Sittiwr,

Rhaid ydoedd mynd ar hyn o dro I drigo gida r drugwr,

Nes Cael trigaredd yn a thri A chodi Ini Iachawdwr,

3.

Gwrandawodd Duw ar Lef i blant oedd yno’n cwyno lawer cant

trwy Allu’r Nefol Siriol Sant Pob dyn a gowsant gysur,

fe drefnodd fodd I brynu r byd trwy hyfryd oglyd Eglyr

Gan roddi I fab I frifo I fron trwy hwn fe gowson gysur

4.

A dyma r Dydd Llywenydd mawr y daeth mab duw or Nef i lawr

yn fabi bychan wiwlan wawr mewn yn awr mwyn aned

bygeilied oedd ar faes yn Llawn yn gleuar Iawn fe i goleued

I fynd o flaen I twysog hael mewn Llettu gwael fe i gweled.

5.

Mewn Enw da pan aned ef au rhain ar drafel at y dref

fe roes yngylion tyrnas Nef fawl oslef pur felision,

Gogoniant mawr I Ddyw bob tro a chofio’r goruwchyfion,

Tanghefedd a fo ag wyllys da I pob rhiw Ddiana o Ddynion.

6.

pan oedden i tan gledi glas yn wylo r gelyn cyndyn cas,

yr Arglwydd Nefol Llawn o ras mewn agwed gwas a gowson
yn lle cael llettu a gwelu gwych mewn preseb ych ai rouson 

or Nef a daeth I fynd ar goedd I filodd o ofalon.

7.

pan ddaeth mab duw or Nef I hyn I rodio’r ddauar liwgar lyn

fel brenin doeth I brynu dyn I deulu I hyn oedd hynod

yn Lle ymostwn bawb oi flaen yn warthys gwnaen i wrthod

Ag yn rhoi tysdioleth gam ne ddadal am i ddywdod.

8.

Fe fy r Iddewon Cledion Clir yno n chwilio amdano r dir

fe I gwrthododd Judas ynten glir I ddynion anwir unwaith

Lle cafodd gosbedigeth llum ag afrad grum y gyfraith

fe farnodd pedwar wir fab duw yn filen iw farfoleth.

9.

fe gafodd amarch gan bob rhai fe i gwadodd peder dener bai,

Ay r Apostolion oll ar drai rai di serch ai gadowson,

fe blethwyd drain fel pigie o ddur caedd hon drwy gur yn goron

A Dewis Lleider gwael i fri o flaen Jesu ni flinason.

10.

Bu’n cario’r groes mewn cyflwr blin rhoen iddo fysdyl yn lle gwin

Rhiw ddynion drwg oedd ono iw drin rhai gerwyn yn I guro

Diddefodd ein pechode ni gras haeledd I groes houlio

A Gwelodd pawb oi Ddwylo ai draud mewn llafyr waed yn llifo.

11.

Pan oedd i alode n diodde n dyn bu dwllwch rhyfedd yma r hyn

Gweiddi am ddwr gwnau’r Iesu gwun trwy ange cin cael trengu

Ond yn lle dwr mewn cyflwr caeth y finiger aeth i fynu

Ond yn y gymerth waewffon fe roeson hon n r Iesu

12.

Nid oedd in safio ni yn ein hoes na dyn na grym ond oen y groes

A hwn Esmwythodd Lawer loes ai gorph y roes r Jesu

I Ddiodde trallod Syndod Sen by ar y pren in prynu

O wlad y fagddu trallod trist dydolodd Crist i deulu.

13.

Mae oed Ein prynwr rhanwr rhwydd dau cant ar bymtheg londeg lwyd

A phumtheg gida thrigen mlwydd a dwy tan arwydd ore

Er pan Aned Crist Ein brenin ta n Iachawdwr i bochode

Ag Ef an dwg ger bron I dad I Santedd wlad y Seintie

Hugh Jones ai cant

Y testun

Copїwyd y llsgr. gan David Jones o Gaeserwyd, sir Ddinbych, tua 1794. Mydryddwyd y flwyddyn 1777 yn y pennill olaf.

